
  
  

सोनाखान को तहसील बनाने की घोषणा की

चर्चा में क्यों?
10 दिसंबर, 2021 को मुख्यमंत्री भूपेश बघेल ने शहीद वीरनारायण सिंह के शहादत दिवस पर सोनाखान (ज़िला- बलौदाबाज़ार) में आयोजित कार्यक्रम में
राजधानी रायपुर के जयस्तंभ चौक पर शहीद वीरनारायण सिंह की आदमकद प्रतिमा स्थापित करने तथा सोनाखान को तहसील बनाने की घोषणा की। 

प्रमुख बिंदु 
गौरतलब है कि रायपुर के जयस्तंभ चौक पर ही 10 दिसंबर, 1857 को तत्कालीन अंग्रेज़ी सरकार द्वारा वीर नारायण सिंह को फाँसी दी गई थी।
मुख्यमंत्री ने इस अवसर पर सोनाखान के शहीद स्मारक परिसर में शहीद वीरनारायण सिंह की घोड़े पर सवार आदमकद प्रतिमा का अनावरण भी किया।
उन्होंने यहाँ 28 करोड़ 60 लाख रुपए के विभिन्न विकास कार्यों की सौगात भी दी। 
मुख्यमंत्री ने शहीद वीर नारायण सिंह के परिजनों का शॉल एवं श्रीफल भेंटकर सम्मानित किया। उन्होंने राज्य सरकार द्वारा शहीद के वंशजों को
बढ़ाई गई मासिक पेंशन स्वीकृति आदेश-पत्र भी प्रदान किये। आदेश के तहत अब प्रतिमाह उनके वंशजों को 10 हज़ार रुपए पेंशन मिलेगी। इसके पहले
मासिक पेंशन केवल एक हज़ार रुपए मिलती थी। 
मुख्यमंत्री ने सोनाखान इलाके के पांच ग्राम-कुकरीकोना, उपरानी, अचानकपुर, पटियापाली एवं गितपुरी की ग्रामसभा को सामुदायिक वन संसाधन
अधिकार-पत्र भी वितरित किये। सोनाखान कॉलेज के मेधावी छात्र-छात्राओं को भी मुख्यमंत्री ने सम्मानित किया।

